
JAIZKIBEL 
Os traballos de restauración e mantemento dos hábitats paraturbosos de Jaizkibel tiveron 
que ver coa corrección hidrográfica, a recuperación da vexetación natural, a instalación de 
infraestruturas para a xestión gandeira e a mellora de hábitats típicos de humidais. Hai que 
destacar que o intercambio de información con gandeiros da zona serviu para modificar al-
gúns puntos da planificación inicial. 

En Jaizkibel traballouse este inverno e primavera controlando o sobrecrecemento de herbá-
ceas e leñosas que se dera nos catro tremoais acidófilos que foron valados en 2007. Tamén 
se retiraron plantacións forestais próximas, que sombreaban os humidais, e actuouse inten-
samente en todo o ámbito reducindo flora alóctona (Baccharis halimifolia) e efectuando pe-
quenas plantacións de substitución nas zonas tratadas. 

Traballos de corrección hidrolóxica 
Na valoración inicial de Jaizkibel-6 apre-
ciábase que a finais de outono o nivel fre-
ático se afastaba moito da superficie. Un 
pequeno curso fluvial que o atravesaba 
discorría encaixado aproximadamente a 
un metro da superficie do humidal. Isto 
relacionouse coa apertura dun desauga-
doiro de fondo dun dique que pecha o hu-
midal. Segundo testemuños locais, hai 
algunhas décadas o dique non desaugaba 
pola súa parte inferior e formábase un 
estanque. E concluíuse que este cambio 
hidrolóxico afectaba á situación xeral 
do humidal e, especificamente, á pobo-
ación de Cladium mariscus e de Thelyp-
teris palustris. 

A partir desta información, procedeuse á instalación dunha comporta no desaugadoiro de 
fondo, cuxa xestión vai axustando aos efectos observados. A idea é mantela pechada duran-
te os meses de estiaxe (maio a outubro) e abrila durante o resto do ano para permitir a dre-
naxe e o lixiviado de elementos arrastrados pola escorrentía e con iso impedir a colmata-
ción do humidal. 

Recuperación da vexetación natural 
O fin formulado era controlar a presenza de flora alóctona invasora. Realizáronse trata-
mentos químicos e mecánicos non só nos humidais afectados: actuouse en toda a fachada 
marítima da ZEC para evitar rebrotes recorrentes. 

Á vista de que na valoración inicial realizada en Jaizkibel-2 viuse que o enclave parecía 
mostrar vocación boscosa, optouse optouse por permitir a súa evolución a salgueiral-
amieiral pantanoso. 

En Jaizkibel-6, a consecuencia do cambio hidrolóxico sufrido polo enclave, estaba moi afec-
tada a poboación de Cladium mariscus e proliferaban, non obstante, as invasoras Baccharis 

Comporta instalada e pechada para valorar o seu funcionamento. A 
auga non discorre polo desaugadoiro de fondo (círculo azul), rebordan-
do por enriba do pequeno dique. 

Accións de Restauración executadas en Gìpuzkoa dentro do 
proxecto europeo LIFE TREMEDAL 



halimifolia. Unha vez instalada a nova comporta, procedeuse a plantar as plántulas de Cla-
dium mariscus (500 exemplares) obtidas ex situ nas instalacións de Arizmendi. 

En relación á presenza de Baccharis halimifolia 
no humidal, prospectouse intensamente todo 
o humidal para asegurarse de que este queda-
ba libre. Os exemplares achados foron trata-
dos mediante o método selectivo de aplica-
ción de glifosato con brocha. 

Por último, e dado que eliminar os exempla-
res exclusivamente no interior do humidal 
non asegura a futuro a súa desaparición do 
hábitat, eliminouse a planta en todo o ámbito 
próximo de Jaizkibel. 

O tratamento de Baccharis halimifolia esten-
deuse en toda a vertente litoral da ZEC. Tra-
ballouse en todos os queirogais próximos aos 
acantilados, cubrindo as superficies que ían 
quedando libres con plantas de diferentes es-
pecies. Alí onde se daban as condicións idó-
neas, con Quercus pyrenaica. 

Eliminouse tamén o Helichrysum orbiculare, dado que a técnica para a eliminación de B. hali-
mifolia é a mesma que se aplica para tratar esta planta exótica de orixe sudafricana, moi es-
tendida por estes queirogais. 

Infraestruturas para a xestión gandeira 
O valado de catro tremoais acidófilos en 2007 
foi necesario para reducir a forte presión do 
gando, que danara gravemente algúns deles. 
Non obstante, a total ausencia de gando leva 
consigo unha excesiva proliferación de herbá-
ceas, afogando ás especies máis propias e in-
teresantes destes pequenos humidais 
(esfagnos, plantas insectívoras e outras plan-
tas exclusivas destes hábitats), que se enrare-
cen e poden chegar a desaparecer. 

Agora realizáronse accións dirixidas a resta-
blecer unha carga gandeira axeitada, e para 
iso modificáronse os peches e actuouse direc-
tamente sobre a vexetación. 

En Jaizkibel-1, un dos máis perturbados polo gando, retirouse a malla de arame -deixando 
as estacas- dos segmentos noroeste, nordés e sueste. Deixouse, polo tanto, o valado da zona 
oeste, limítrofe cun curso fluvial. Distínguese ben este valado que debe deixarse porque 
continúa augas arriba e por ser dun maior grosor de arame. 

A entrada moderada de vacúns e equinos reduciu a densidade e altura da vexetación herbá-
cea, producindo algúns efectos desexados, como a expansión puntual das pequenos illós de 
esfagno que apareceran en anos anteriores. Por outro lado, a entrada de gando favorece a 
reaparición de especies pratenses, en especial a gramínea Holcus lanatus, que apenas se ob-
servaban dende hai tempo. 

En Jaizkibel-2 deixouse o valado existente e ampliouse á zona adxacente de chan encharca-
do, para que o enclave se restaurase de forma homoxénea. 

Formacións de B. halimifolia tratadas. As formacións anexas 
non mostran efectos destacables do tratamento selectivo. 

Detalle do recinto sumado ao enclave orixinal, cunha cuadrí-
cula permanente de seguimento. 



Mellora de hábitats 
O obxectivo era reforzar a presenza de especies típicas dos ecosistemas afectados. Realizá-
ronse plantacións nas zonas aclaradas por outros traballos (control de zonas embastecidas 
ou con especies alóctonas). Deste modo mellórase a competencia das masas autóctonas pro-
pias destes humidais. 

En concreto, en Jaizkibel-2, un enclave que 
viviu unha sorprendente mellora nos últimos 
anos (viña dunha situación moi danada por o 
piso de gando), procedeuse á roza de silveiras 
e outra vexetación sobrecrecida en todo o re-
cinto, deixando o arboredo autóctono 
(salgueiros e freixos) e as especies de maior 
interese (Osmunda regalis). Actuouse princi-
palmente sobre o Rubus e sobre o Alnus corda-
ta plantado no seu día pola zona. 

A xestión de Jaizkibel-3 é un exemplo para-
digmático das especiais condicións que 
conflúen en Jaizkibel e que condicionan de 
forma marcada as actuacións no enclave. 
Ha de conxugarse a conservación coa errática actividade gandeira e a titularidade do mon-
te, neste caso o Ministerio de Defensa, que o utiliza como campo de tiro e de manobras. 

O plan inicial de construír un corredor gandeiro de acceso ás zonas sensibles (sobre todo 
para a Quercus pyrenaica) sen necesidade de abrir a totalidade do peche descartouse de for-
ma consensuada cos axentes implicados. Pensouse que o gando atoparía escaso aliciente pa-
ra chegar ás zonas nas que se pretende mellorar a vexetación. Ademais, o corredor impedi-
ría o acceso á área acoutada dende a mancha de piñeiral, área esta na que o gando adoita 
pastar, fundamentalmente en inverno. Isto débese a que o peche máis externo está deterio-
rado e resulta permeable para o gando. 

A estratexia de xestión de carga gandeira apoiouse entón noutras dúas liñas: roza selectiva 
de masas non palatables e retiro forestal. 

O retiro forestal duns aproximadamente 30 metros dende o perímetro externo do tremoal 
efectuouse sen contratempos. Os restos vexetais toráronse e amontoaron in situ, sen retira-
los do medio. 

Ademais, realizouse unha roza selectiva dentro do tremoal e en torno aos puntos de talla de 
arboredo do retiro forestal, mellorando o atractivo do enclave para o gando. 

En Jaizkibel-4, para evitar o desprazamento 
de especies de interese de carácter heliófilo 
por especies de maior porte, procedeuse á tala 
de coníferas ata lograr un retiro forestal de 30 
m dende o trampal e á roza selectiva das 
manchas de toxeira. 

Ao igual que en Jaizkibel-3, descartáronse 
modificacións nos peches inicialmente pre-
vistos. 

En Jaizkibel-5, un enclave cuxo estado era 
aceptable ao inicio do proxecto TREME-
DAL, os gandeiros locais realizaron rozas 
intensas no seu ámbito. 

Traballos de retiro forestal en execución (restos sen torar), 
con parte do humidal ao fondo. 

Acceso a Jaizkibel 4 a través da plantación, co cartel que 
informa sobre a existencia de traballos en curso dentro do 
proxecto LIFE TREMEDAL. 



USABELARTZA 
Pola súa banda, na área de Usabelartza, onde 
temos tanto zonas paraturbosas como unha ver-
dadeira turbeira, en anos anteriores realizáronse 
accións correctoras para recuperar o funciona-
mento hidrolóxico destes ambientes. 

Continúa o seguimento dos efectos destas me-
didas, en concreto do selado de gabias de drena-
xe e intervencións na pista forestal que devol-
ven á turbeira a auga que naturalmente a ali-
mentaba. 

Mentres que non observa ningún incremento 
no encharcamento nos tremoais por enriba da 
gabia selada, é moi esperanzadora a revexeta-
ción da superficie de terra núa que resultou das 
obras de selado da gabia. 

En concreto, compróbase en cada visita de reco-
ñecemento do lugar un notable aumento da pre-
senza de pés de esfagno, así como de xuncáceas 
e outras plantas de hábitats hidroturbosos. 

Por outro lado, vénse constatando un maior en-
charcamento na zona da turbeira de Usabelart-
za, efecto que se atribúe sobre todo á elimina-
ción de boa parte do arboredo das plantacións 
de coníferas exóticas que rodean a cunca de ali-
mentación da turbeira e, que sen dúbida, retraen 
boa parte das súas achegas hídricas. 

ARREO 
Control de especies alóctonas 
Os traballos de control de especies alóctonas (peixes e cangrexos invasores) continúan a bo 
ritmo. Reiniciouse este verán o control de cangrexo americano (Procambarusclarkii), cun pe-
che da campaña pasada marcado por un importante volume de capturas: máis de 47.000 
exemplares, que supoñen 1.300 kg. 

Na campaña actual, en curso, superáronse estas cifras grazas ás melloras das técnicas de 
captura, con 60.000 exemplares extraídos ata a data. Isto supón un peso superior aos 1.500 
kg. 

Trátase de datos que confirman o bo funcionamento das técnicas empregadas, aínda que a 
dinámica da poboación e das capturas fan pensar que o problema ambiental que supón esta 
especie será difícil de solucionar a curto prazo. Un dato para o optimismo é que os traballos 
no regueiro de El Lago descartan que funcione como conector co río Ebro, polo que esta vía 
de entrada para futuras recolonizacions non parece efectiva. 

Tamén se realizaron probas para mellorar as capturas, como cambios na frecuencia de 
substitución do cebo, a súa presentación nas trampas ou a situación das nasas respecto á 
beira. Este ano está previsto realizar outras probas, como contrastar varios tipos de cebo. 

 

 

Diques para frear a auga na cuneta da pista de Usabe-
lartza. 

Os anfibios fan uso dos pequenos encharcamentos que 
xeran os diques das cunetas, en Usabelartza.  Detalle 
dunhas postas de Rana temporaria. 



Ademais de extraer o maior número posible de cangrexos, téñense recollidos datos de inte-
rese sobre a súa evolución temporal, a relación de sexos, as proporcións de machos activos 
(forma I) e inactivos sexualmente (forma II), as proporcións de femias con ovos, femias 
con larvas (L1 e L2), e femias sen eses carácteres. Tamén se observou unha alta presenza de 
exemplares intersexuais, concretamente femias con algúns carácteres sexuais secundarios 
propios dos machos, o que podería estar relacionado cunha situación de elevada endogamia. 

Estas achegas metodolóxicas e sobre a bioloxía do cangrexo vermello, serán presentados 
proximamente no marco dunha Xornadas Nacionais sobre Conservación do Cangrexo Au-
tóctono que celebrará, en setembro, o LIFE POTAMOFAUNA en Olot. 

O control de peixes invasores arrancou máis cedo, en primavera. Deste modo á campaña 
anterior súmanse xa as capturas de toda esta primavera e do inicio do verán, cun total que 
supera os 26.000 exemplares pescados e a tonelada de peso total extraido. As especies cunha 
evolución máis prometedora son blackbass (Mycropterussalmoides) e carpa (Cyprinuscarpio), 
mentres que a dinámica das capturas de peixe sol (Lepomisgibbosus) fan máis complexo 
abordar un control efectivo a curto prazo. Este invasor conta cunha importante poboación 
xuvenil que se refuxia na vexetación, onde non pode entrar o equipo de pesca. 

Por este motivo estase a deseñar dentro do proxecto unha técnica novidosa. Baséase no 
efecto de electrotaxia que experimentan os peixes. Consiste en establecer un campo eléctri-
co no carrizal, cunha intensidade non lesiva nin narcótica, para mobilizar os peixes cara ao 
electrodo de augas máis profundas, fóra do carrizal, no que se dispón unha trampa de tipo 
botrino con varias cámaras. 

Aínda que é pronto para achegar resultados de capturas deste sistema novo, nas primeiras 
probas conseguiuse rexistrar con gravacións subacuáticas de vídeo o comportamento dun 
grupo de peixes confinados nun curral duns 10 m2 que inclúe un rodal de vexetación helofí-
tica fronte a diferentes configuracións de campo eléctrico. 

Outra liña de traballo aborda o estudio da vexetación acuática. Observouse unha gran co-
bertura e riqueza da vexetación emerxida (helófitos como carrizos, eneas, xuncos,...), pero 
unha cobertura moi baixa das plantas que máis relación gardan coa auga. No caso das plan-
tas mergulladas, a súa presenza redúcese a algas verdes filamentosas, asociadas sobre todo 
ás beiras e especialmente aos talos do carrizo e algúns carófitos minimamente representa-
dos. 

A hipótese de partida é que esta baixa cobertura, en zonas que parecen apropiadas, se rela-
ciona coa alta densidade de fauna alóctona no lago de Caicedo Yuso - Arreo. De feito na 
imaxe recollida con sonar de alta resolución apréciase un importante consumo de talos de 
vexetación -probablemente por cangrexos- que non chegan a emerxer. 

Este pastoreo intensivo induciría un maior crecemento do fitoplancto porque a dispoñibili-
dade de nutrientes sería maior, o que á súa vez provocaría unha perda de transparencia da 
auga que en último extremo empeoraría as condicións para o crecemento da vexetación. 

No estudio, que combina técnicas de sonar con filma-
cións subacuáticas, contrástanse as zonas nas que po-
tencialmente podería desenvolverse vexetación acuáti-
ca coa situación actual, na que ademais se describe a 
composición de especies. Isto servirá ademais como 
unha referencia para o seguimento futuro da evolu-
ción da vexetación en resposta ás accións de loita con-
tra as especies acuáticas invasoras do Lago. 

 
 

SSS.Recorridos do sonograma realizado no lago. 



Traballos de corrección hidrolóxica 
O obxectivo destes traballos nas turbeiras navarras era atrasar a saída de auga dos humidais 
e elevar a capa freática en determinadas zonas para crear áreas con diferentes graos de hu-
midade (dende pequenas charcas permanentes, a zonas encharcadas temporalmente, prados 
húmidos, etc). Para iso utilizáronse tres técnicas: 

Construción de diques con táboas de madeira. 
Trátase de taboleiros grosos (7-9 cm de grosor), agargalados, situados transversalmente á 
corrente, en puntos estratéxicos previamente seleccionados baseándose nun levantamento 
topográfico a detalle. Estas estruturas son reforzadas e fixadas ao terreo mediante postes de 
madeira cravados ao tresbolillo. Para mellorar a súa impermeabilidade engádeselles arxila. 

Na Turbeira de Belate, por exemplo, onde non se utilizaran con anterioridade, instaláronse 
4 diques deste tipo. 

Na Turbeira de Lixketa construíronse 8 diques de madeira. 

Accións de Restauración executadas en Navarra dentro do pro-
xecto europeo LIFE TREMEDAL 

De esquerda a dereita: 
Dique de madeira onde se pode observar o reforzamento deste con arxilas. 
Efecto da estrutura que por un lado embalsa a auga e por outro favorece o encharcamento das zonas estremeiras. 
Postes de madeira situados ao "tresbolillo" que fixan o dique ao terreo. Neste caso, engadíronse pedras augas abaixo co fin de evitar a 
erosión producida polo salto de auga. 

Desenvolvemento de vexetación augas arriba do dique despois dun ano da súa instalación. 



Construción de diques con madeiros. 
Na Turbeira de Alkurruntz construíronse 8 diques, a unha altura sobre o nivel do chan de 
aproximadamente 30-40 cm. A utilización de madeiros de madeira en zonas con fortes pen-
dentes e difícil acceso, como é o caso, facilita a instalación do dique, xa que se pode facer 
chegar o material ata practicamente a zona de actuación facéndoo rodar monte abaixo. 

Na Turbeira de Maulitx, co obxectivo de restaurar a zona, afectada polo tránsito de vehícu-
los todo terreo, ademais de prohibir o paso motorizado, procedeuse á instalación de 3 diques 
de madeiros en 3 tramos da pista que discorren por medio da zona húmida. En todos os ca-
sos, se construíron, manualmente, pequenas presas de madeiros de 20 cm de diámetro re-
forzadas con terras. 

Esquerda: Corresponde co punto de desaugadoiro principal do humidal. Supón o encharcamento dun tramo de pista de 150 m2. 
Dereita: Derivación da auga procedente da pista mediante postes de madeira a unha zona chaira, de 500 m2, con grande potenciali-
dade para o desenvolvemento de vexetación de turbeira. Pódese observar a parcela de seguimento de vexetación. 

Vista xeral coa distribución dos diques. Obsérvase tamén o peche que separa o humidal da toma de auga e o desbroce.  

Diques 1, 2 e 3 

Dique 7 



Instalación de diques de terra e recheo de canles de desaugadoiro. 
Ademais dos diques de madeira, nalgunhas turbeiras instaláronse diques de terra e se en-
cheron algúns tramos das canles de desaugadoiro. É un traballo manual, realizado mediante 
o uso de pas e carretas. En todos os casos as terras utilizadas procederon das terras sobran-
tes que se xeraron nos traballos de corrección de pistas. Os traballos inícianse co decapado 
vexetal da zona de recheo. Os tepes son reservados para o seu uso posterior. As terras son 
depositadas en capas de 20 cm; unha vez depositadas procédese ao seu compactado 
(manual) ata alcanzar o nivel requirido. Finalmente recolócanse os tepes reservados sobre a 
zona enchida, co fin de evitar procesos erosivos. 

A instalación de diques de terra e o enchido na canle de drenaxe realizáronse, en concreto, 
na Turbeira de Belate, onde ademais, reforzáronse dous diques de drenaxe principal xa 
existentes co fin de mellorar o paso de gando a través da zona húmida. Esta acción serviu, 
ademais, para mellorar considerablemente a súa capacidade de embalsado, elevándose o ni-
vel freático e favorecendo a inundación dunha superficie ampla de terreo. 

Os efectos dos diques de madeira, madeiros e terra e dos enchidos de drenaxe foron inme-
diatos: a auga é retida polos diques, favorecendo o encharcamento destas canles e incre-
mentado o nivel freático de toda a zona. 

Prevención de ameazas e corrección de impactos polo uso de pistas 
As pistas existentes no ámbito das turbeiras son unha ameaza para a súa conservación. De 
aí que TREMEDAL considerase a realización en Navarra de traballos dirixidos a corrixir 
estes impactos negativos. 

Na Turbeira de Belate corrixiuse a pista de acceso ao cercado da turbeira, mellorando dúas 
rodadas para que todos os vehículos as utilicen e non se formen novas; e para mellorar os 
pasos da pista por regos, achegouse unha base de balastro de ata 40 cm de espesor. 

De esquerda a dereita: 
Dique de terras: Obsérvase o efecto presa producido. 
Taponado e esvaecido dunha canle a base de terras. A auga asoma pola superficie e encharca unha banda ampla de terreo. 
Dique de terras de cabeceira nunha canle de drenaxe e o seu efecto. Pódense distinguir os tepes vexetais situados sobre o dique. 

Mellora de camiño en Belate. 



En Lixketa, pola súa banda, construíuse unha canle na intersección entre o camiño e unha 
das saídas de auga da turbeira. Os traballos consistiron na achega de material (balastro e 
grava) e o seu compactado. 

Na Turbeira de Maulitx, a acción consistiu na instalación de tres pequenas barreiras com-
postas por dous postes de madeira tratada de 12 cm de sección e 1 m de lonxitude, suxeitos 
con formigón. A distancia entre os postes, de 1 m, impide o acceso a vehículos motorizados. 
Van unidos entre si por dous postes de madeira. 

Ademais, na pista que rodea o humidal mellorouse o desaugadoiro nun tramo con forte 
pendente mediante a escavación en terras dunha drenaxe transversal. 

Recuperación da vexetación natural 
Realizouse a recollida de material vexetal de diferentes especies en varias das turbeiras e 
zonas húmidas de Navarra. Este material implantouse en bandexas de cultivo con turba 
rubia (substrato natural 100%) en condicións de sombra no viveiro de Miluce (Pamplona). 
Os resultados foron satisfactorios (practicamente non houbo faltas) e nalgúns casos o cre-
cemento das plantas é notable. 

As especies da Turbeira de Belate recollidas e producidas en viveiro son: Eriophorum angus-
tifolium; Carex echinata; Erica tetralix; Sphagnum spp.; Narthecium ossifragum; e Carex hostiana. 

 
As especies da Turbeira de Xuriain recollidas e producidas en viveiro son: Sphagnum capilli-
folium e Juncus squarrosus. 

 

 

 

 

 

 
 
Esquerda: Recollida de material 
vexetal na Turbeira de Belate. 
Dereita: Estado da planta de Carex 
echinata tras dous meses en viveiro. 

 

 

 

 

Esquerda: Esfagnos recén postos en 
bandexas no Viveiro Miluce no verán 
de 2014. 
Dereita: Esfagnos a finais do inverno 
de 2014-2015 

 
De esquerda a dereita: 
Barreira para evitar o paso de vehículos. 
Drenaxe transversal realizada para derivar 
a auga de escorrentía á drenaxe da pista.  



Infraestruturas para a xestión gandeira 
Para mellorar a compatibilidade entre o uso gandeiro das zonas onde se sitúan as turbeiras 
coa conservación dos espazos, LIFE TREMEDAL propoñía algunhas medidas. En concre-
to, contemplaba a instalación de infraestruturas que axudasen á xestión gandeira sen min-
guar as condicións dos humidais: peches, portelos, etc. 

Na Turbeira de Belate procedeuse á construción dun peche rústico de madeira en substitu-
ción dun anterior de menor consistencia. Así mesmo, melloráronse as estruturas de acceso 
a este. 

Na Turbeira de Alkurruntz, construíuse un no-
vo peche de 120 metros lineais que divide o exis-
tente en dúas zonas, unha que corresponde coa 
zona principal da zona húmida e a outra cunha 
toma de auga e o depósito asociado a esta. 

Optouse por un peche rústico de madeira forma-
do por postes verticais. Os postes foron cravados 
cada 2 m a unha profundidade de ata 50 cm, co 
que a altura final do peche se reduce a 1,2 m, su-
ficiente para o fin buscado. 

Os traballos completáronse coa colocación de 4 
fíos de arame dobre de espiño galvanizado e un 
de arame liso (situado na parte máis alta do pe-
che), suxeitos mediante grampillóns e a coloca-
ción de sistemas para evitar a colisión de aves e 
morcegos. 

Tamén se melloraron as estruturas de acceso ao 
interior do cerramento mediante a construción 
de dous portelos de madeira. 

Na Turbeira de Xuriain instalouse un peche rús-
tico con piquetes rachados de madeira de 1,8 m 
de lonxitude. Os postes van cravados cada 1,5-1,8 
metros a unha profundidade de ata 50 cm, co que 
a altura final do peche se reduce a 1-1,3 m, sufi-
ciente para evitar o paso de gando maior. 

Os traballos completáronse coa colocación de 2 
taboleiros horizontais embreados de madeira fi-
xados aos postes verticais mediante tirafondos e 
dúas liñas de arame de espiño. Estas sitúanse en-
tre a superficie do chan e a primeira táboa, para 
evitar o paso de gando ovino. O cerramento, de 
1.100 m, inclúe dous portelos e dúas salva perso-
as. 

Un mes despois da súa instalación, xa se obser-
vaba un rebrote destacado de especies, como o 
arando e breixos. 

Tamén se procedeu ao peche dunha sima próxi-
ma onde estaba citada a presenza dunha especie 
de flora de interese, rara en Navarra: Gentiana 
burseri. 

Turbeira de Alkurruntz: Detalle do peche que separa o 
humidal (dereita) da toma de auga e o depósito 
(esquerda). Tamén se pode distinguir parte da zona des-
brozada. 

Turbeira de Xuriain: Peche perimetral de madeira. 



Na Turbeira de Mendaur construíuse un 
peche de 147 m similar aos executados nas 
turbeiras de Arxuri e Xuriain. En concreto, 
un cercado de madeira de postes situados 
cada 1,5 metros e dous taboleiros de madeira 
embreada colocados horizontalmente. 

Esta acción completouse coa colocación de 
dúas liñas de arame de espiño entre o chan 
e a primeira táboa, co obxecto de impedir o 
acceso ao gando ovino. Un portelo, tamén 
de madeira, serve para controlar o acceso de 
gando ao humidal. Salvo que se observen 
impactos pola presenza do gando no humi-
dal, o cercado permanecerá aberto durante 
todo o ano. 

Na Turbeira de Arxuri construíronse dous 
pequenos cercados de madeira, un de 100 m 
na zona na que se constatou a presenza de 
Spiranthes aestivalis; e outro de 110 metros, 
un dos principais depósitos de turba moi 
frecuentado polo gando. Neste segundo ca-
so, pretendíase analizar o impacto do gando 
(piso e ramoneo) na evolución das especies 
características de turbeira na zona. 

Seguindo o modelo empregado noutras tur-
beiras, o peche realizouse con piquetes ver-
ticais de acacia situados cada 1,5 m e tabo-
leiros embreados que os unen. O peche al-
canza unha altura superior a 1,20 m, o que 
impide o paso de gando maior. 

Dúas liñas de arame de espiño entre o chan 
e a primeira táboa, impiden o acceso ao gan-
do ovino. 

Cada cerramento conta cun portelo, tamén 
de madeira, co fin de poder xestionar o ac-
ceso de gando ao humidal. 

Ambos os dous cerramentos están pechados 
co fin de poder facer un seguimento da evo-
lución da vexetación no depósito de turba e 
en especial da orquídea Spiranthes aestivalis. 

 
Mellora de hábitats 
Para potenciar a rica diversidade vexetal 
dos espazos de turbeira, TREMEDAL pro-
piciou a recuperación de zonas húmidas 
mediante a corta de repoboacións, a roza 
selectiva, a retirada de restos de curta, así 
como a instalación de mallas vexetais de 
protección. 

Cercado perimetral instalado en Mendaur. 

Turbeira de Arxuri: Un dos peches, na área onde se detectou Spi-
ranthes aestivalis.  

Turbeira de Belate: Zona desbrozada en Giltxurrinarri. 

Turbeira de Arxuri: Segundo peche, na zona da turbeira onde se 
constata unha maior presenza de gando. 



Na Turbeira de Belate realizouse unha roza 
selectiva, incidindo sobre todo na xunqueira 
(Juncus effusus), moi abundante debido á dimi-
nución da carga gandeira nos últimos anos. Ta-
mén se efectuaron rozas selectivas de mato-
gueira en dous pequenos mananciais situados 
nas abas próximas (na marxe dereita da estra-
da en dirección Baztan e nas abas de Giltzurri-
narri), dúas zonas de reducida superficie pero 
de grande interese dende o punto de vista da 
vexetación. 

Tamén na zona da Turbeira de Belate, nas 
abas de Urdanbidegi, se recuperou unha zona 
húmida de gran potencialidade para o desen-
volvemento de vexetación de interese que es-
taba ocupada por un repoboación de Chamaecy-
paris lawsoniana. As actuacións consistiron no 
apeo de 36 pés de ciprés (utilizados logo na 
construción dos pasos para gando de Belate e 
de diques na restauración da zona húmida de 
Alkurruntz) para facilitar a entrada de luz ao 
manancial e na creación de pequenos diques 
con algúns destes madeiros reforzados con te-
rras para mellorar a súa capacidade de reten-
ción de auga. Por último, construíuse un cerra-
mento de toda a área para evitar o paso de gan-
do. 

Estas actuacións supoñen a creación dunha zo-
na potencial para o desenvolvemento de vexe-
tación propia de turbeiras de aproximadamen-
te 260 m2. Ao ano xa se producira un cambio 
significativo no tipo de vexetación de turbeira. 

Outra das melloras no hábitat foi a limpeza e 
retirada de restos de curta na aba de Urdanbi-
degi, onde tamén se detectaran esfagnos e ou-
tras especies características de turbeira. Os res-
tos acumulados procedían dun aproveitamento 
silvícola próximo nun repoboación de Chama-
ecyparis lawsoniana. 

Na Turbeira de Alkurruntz procedeuse á roza 
selectiva con motorozadora no promontorio 
central do humidal. A roza, selectiva e irregu-
lar, foi máis intensa nas zonas con presenza de 
humidade edáfica. 

Na Turbeira de Xuriain instaláronse 1.500 m2 
de mantas de malla vexetal en zonas moi ero-
sionadas, onde a turba non conta con protec-
ción vexetal. Antes de colocar a malla, prepa-
rouse o terreo, retirando na medida do posible 
arestas e pedras. Posteriormente, instalouse a 
malla, en cuadrículas de 2 x 5 m. A suxeición 
realizouse mediante grampas e pedras, situadas 
de forma que a malla quede perfectamente fi-
xada. 

Turbeira de Belate: Zona desbrozada. 

Turbeira de Alkurruntz: Área desbrozada fotografada na primave-
ra de 2014. Vese o desenvolvemento de herbáceas en zonas antes 
ocupadas por Ulex europaeus. 

Turbeira de Xuriain: Malla de fibra vexetal protexendo as zonas 
erosionadas de Xuriain. Está fixada mediante barras de aceiro 
corrugado e por pedras do lugar. 

Turbeira de Belate: Dique de madeiros. 



Traballos para a compatibilidade de usos 
Outro dos obxectivos de LIFE TREMEDAL era compatibilizar os usos nas zonas de tur-
beira. En Navarra realizáronse accións neste sentido na Turbeira de Belate, onde se cons-
truíron 2 pasos para gando mediante terra e madeiros na canle de drenaxe do lado da tur-
beira en Baztan, que divide a zona pastable en dúas metades. Tratábase de que o gando non 
pasase polos diques de madeira instalados dende 2008, grazas aos cales se conseguira incre-
mentar o encharcamento do lugar e corrían perigo co paso do gando. Agora quedaron refor-
zados e verifícase que se incrementa a superficie de encharcamento e mellora a vexetación. 

Finalmente, procedeuse á recollida e retirada de lixos en varios puntos da zona húmida e 
nas proximidades. Por un lado, na marxe dereita da estrada en dirección a Baztan, á altura 
do pequeno humidal cercado; por outro, na aba situada xunto ao camiño de acceso á zona 
húmida (ponte antiga). 

 

 

 

 

 

 

 

 

 

 

 

 

 

 
Turbeira de Belate: Paso para gando recén 
executado e marxe dereita inundada. 

 

 

 

 

 

 

 

 

 

Turbeira de Belate: Paso de gañado un tem-
po despois. 



Posta en valor do espazo 
Un dos obxectivos fixados no Proxecto LIFE TREMEDAL era dar visibilidade ao desen-
volvemento do seu labor e con iso ás propias turbeiras. Unha das maneiras de conseguilo 
foi mediante a instalación de paneis informativos dirixidos ao público xeral en lugares pró-
ximos aos enclaves, de doado acceso e visibles. 

No caso da Turbeira de Belate, situada xunto a unha estrada e polo tanto de doado acceso, 
restauráronse os carteis tanto sobre a turbeira coma sobre a Rede Natura 2000 instalados en 
2008. 

Noutros enclaves accesibles, tamén se colocaron paneis informativos tipo telladiño, e na-
queles máis afastados ou menos transitados, colocáronse fitos de identificación do proxec-
to. En todos os casos estaba incluído un código QR que permitía acceder por Internet a to-
da a información do LIFE TREMEDAL. 

Tamén se realizou unha exposición sobre o proxecto que permanece aberta ao público no 
Parque Natural de Bertiz e que espera levar a outros equipamentos e localidades de Nava-
rra. 

As visitas guiadas completaron o conxunto de actividades organizadas para dar a coñecer o 
proxecto e as propias turbeiras.  

De esquerda a dereita e de arriba a abaixo: Exposición 
sobre o proxecto no Parque Natural de Bertiz. Panel informa-
tivo. Fito de identificación. 



Sphagnum papillosum 


